Nafarroako Parlamentuko Mahaiak, 2013ko azaroaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Miren Julia Aranoa Astigarraga andreak aurkeztutako galdera, Nafarroako Baso Biomasaren I. Feria iragartzeko afixetatik euskara kendu izanaren zergatiari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko azaroaren 25ean

Lehendakaria: Alberto Catalán Higueras

GALDERAREN TESTUA

Foru parlamentari Miren Aranoa Astigarragak, Erregelamenduan xedatuaren babesean, honako galdera hau egin du, Nafarroako Gobernuko organo eskudunak idatziz erantzun diezaion:

Nafarroako Gobernuak, Iruñeko Udalarekin eta beste erakunde batzuekin batera, Nafarroako Baso Biomasaren I. Feria antolatu du azaro honetan. Hedabideen bidez jakin izan genuenaren arabera, jardunaldi horiek iragartzeko afixa euskaraz eta gaztelaniaz egin zen hasiera batean; halere, geroago afixaren diseinua aldatu zen, eta euskara afixatik desagertu zen.

Hori dela-eta, hauxe jakin nahi dut:

– Zergatik desagerrarazi da euskara afixa horietatik?

Iruñean, 2013ko azaroaren 21ean

Foru parlamentaria: Miren Aranoa Astigarraga

